
MESUR (TAIl) CYMRU 2011

EXPLANATORY NOTES

SYLWEBAETH AR ADRANNAU

Rhan 2 Landlordiaid Cymdeithasol Cofrestredig

Pennod 5- Darpariaethau Amrywiol a Chyffredinol

196.

Mae adrannau 83 i 88 yn gwneud amryw o ddiwygiadau amrywiol a chyffredinol i
Ddeddf 1996.

Adran 83 - Ansolfedd, etc. landlord cymdeithasol cofrestredig: penodi rheolwr dros

dro

197.

198.

199.

200.

201.

202.

Mae'r adran hon yn mewnosod adran 43A newydd yn Neddf 1996 sy'n rhoi'r p#er
i Weinidogion Cymru i benodi rheolwr dros dro i reoli materion LCC yn ystod
moratoriwm. Bydd moratoriwm o'r fath yn dod i fod pan gaiff unrhyw un neu ragor
o'r camau a grybwyllir yn adran 41 o Ddeddf 1996 (sy'n ymwneud ag ansolfedd etc.)
eu cymryd.

Maeis-adran (2) o'r adran 43A newydd o Ddeddf 1996 yn peri bod modd penodi rheolwr
dros dro mewn perthynas & materion yr LCC yn gyffredinol, neu mewn perthynas a
materion penodol.

Mae is-adran (3) yn e gwneud yn ofynnol i'r penodiad gael e wneud ar delerau ac
amodau sy'n gorfod bod wedi'u pennu yn y penodiad, neu y penderfynwyd arnynt yn
unol & hynny.

Mae is-adran (4) yn pennu bod rheolwr dros dro i gael unrhyw b#er a bennir yn
y penodiad, ac unrhyw b#er arall o ran busnes yr LCC sy'n angenrheidiol iddo at
y dibenion a bennir yn y penodiad. Mae is-adran (6), fodd bynnag, yn darparu na
chaniateir i reolwr dros dro werthu tir narhoi sicrydyn dros dir.

Mae isadrannau (7) ac (8) yn galluogi Gweinidogion Cymru i roi cyfarwyddyd i'r
rheolwr dros dro ac i ddiwygio neu i ddirymu cyfarwyddyd o'r fath.

Maeis-adran (9) yn darparuy bydd penodiad rheolwr drosdro yn dod i ben ar ddiwedd
y moratoriwm, neu ar yr adeg pan geir cytundeb ar gynigion parthed perchnogaeth
yr LCC a rheolaeth drosto, neu ar ddyddiad a bennir yn y penodiad, pa un bynnag
yw'r cynharaf. Os bydd person yn peidio & bod yn rheolwr dros dro cyn y dyddiad
terfynol hwnnw (er enghraifft, oherwydd gwaeledd neu farwol aeth), mae is-adran (10)
yn galluogi Gweinidogion Cymru i benodi rheolwr dros dro newydd.

Adran 84 - Symud swyddogion o swydd

203.

Mae'r adran hon yn diwygio paragraffau 4 a5 o Atodlen 1 i Ddeddf 1996 er mwyn
ehangu pwerau Gweinidogion Cymru o ran symud swyddogion LCC o'u swyddi. Ni
chaiff Gweinidogion Cymru ar hyn o bryd ond symud o'u swyddi fathau penodol
0 swyddogion (er enghraifft, cyfarwyddwyr ac ymddiriedolwyr LCC sy'n elusen
gofrestredig). Bydd y diwygiadau yn galluogi Gweinidogion Cymru i symud o'i swydd

unrhyw berson sydd yn "swyddog" i LCC yn yr ystyr aroddir i “officer” gan adran 59
0 Ddeddf 1996.

Caiff Gweinidogion Cymru symud swyddog o'i swydd ar sail megis methdaliad,
anghymhwysiad o dan Ddeddf Anghymhwyso Cyfarwyddwyr Cwmniau 1986 neu
Ddeddf Elusennau 1983, neu fethiant i weithredu.

Adran 85 - Penodi swyddogion newydd

205.

206.

Mae'r adran hon yn gwneud diwygiadau i baragraffau 6, 7 ac 8 o Atodlen 1 i Ddeddf
Tai 1996 er mwyn ehangu pwerau Gweinidogion Cymrui benodi swyddogion LCC. Ni
chaiff Gweinidogion Cymru ar hyn o bryd ond penodi mathau penodol o swyddogion
(er enghraifft, cyfarwyddwyr ac ymddiriedolwyr LCC sy'n elusen gofrestredig). Bydd
y diwygiadau yn galluogi Gweinidogion Cymru i benodi unrhyw fath o “swyddog” i
LCCynyr ystyr aroddir i'r term “officer” gan adran 59 o Ddeddf 1996.

Caiff Gweinidogion Cymru benodi swyddog newydd i LCC os ydynt wedi symud
swyddog o'i swydd, neu os nad oes swyddogion mewn swyddi gan LCC, neu os yw
Gweinidogion Cymru o'r farn fod penodiad o'r fath yn angenrheidiol ar gyfer iawn
reolaeth dros faterion LCC.

Adran 86 - Elusennau sydd “wedi cael cymorth cyhoeddus’

207.

Mae'r adran hon yn diwygio adran 58 o Ddeddf 1996 (diffiniadau sy'n ymwneud
ag elusennau) drwy fewnosod is-adran (1A) newydd. Mae'r is-adran newydd hon yn
diffinio dan ba amgylchiadau y caiff elusen gofrestredig ei hystyried fel un sydd ‘wedi
cael cymorth cyhoeddus' at ddibenion Rhan 1 o Ddeddf 1996. Mae'r rhain yn cynnwys
amgylchiadau Ile rhoddwyd cymorth ariannol i'r elusen ar gyfer llety wedi'i osod yn
breifat o dan adran 24 o Ddeddf Llywodraeth Leol 1988, neu lle trosglwyddwyd tai
iddi o dan adran 34 o Ddeddf 1985 neu adran 135 o Ddeddf Diwygio Prydlesoedd,
Ta a Datblygiad Trefol 1993, neu lle rhoddwyd grant neu fenthyciad i'r elusen o dan
ddarpariaethau amrywiol, gan gynnwysgrant tai cymdeithasol o dan adran 18 o Ddeddf
1996.

Adran 87 - Man ddiffiniadau

208.

Mae'r adran hon yn diwygio adran 63 o Ddeddf 1996 (mén ddiffiniadau sy'n gymwys
i Ran 1 o'r Ddeddf honno drwy fewnosod diffiniadau o ‘action’, ‘misconduct’ a
‘representations’ yny rhestr o ddiffiniadau yn yr adran honno.

Adran 88 - Man ddiwygiadau a diwygiadau canlyniadol

200.

Mae'r adran hon yn cyflwyno'r atodlen o fan ddiwygiadau a diwygiadau canlyniadol.

